
1. Sumáriu ezekutivu 
 

Introdusaun 
Peskiza Koñesimentu, Atitude no Prátika (KAP) nian nu’udar parte ida hosi inspesaun projetu Nasoins Unidas 
nian, Hakbiit ba Mudansa – Hamenus hela violénsia no diskriminasaun hasoru feto no labarik sira ho defisiénsia 
iha Timor-Leste. Projetu Hakbiit ba Mudansa nu’udar projetu konjuntu hosi Nasoins Unidas iha Timor-Leste 
ne’ebé serbisu hodi hametin hela direitu ema ho defisiénsia sira-nian hodi moris livre hosi diskriminasaun no 
violénsia, no atu avansa direitu iguál sira ba feto no labarik-feto sira ho defisiénsia ne’ebé hasoru forma oioin 
hosi diskriminasaun. Projetu ne’e halo parseria hamutuk ho Organizasaun Ema ho Defisiénsia (OEDs) sira, 
Instituisaun Estadu sira no sosiedade sívil hodi hamenus atitude aat ne’ebé kontribui atu kontinua toleránsia 
relasiona ho diskriminasaun bazeia ba jéneru hasoru ema ho defisiénsia sira, no iha objetivu atu hasa’e 
kapasidade hosi prestadór servisu sira atu halo referral no presta servisu koordenadu, inkluzivu no asesivel, 
liuliu atu koordena Ministériu Solidaridade Sosiál (MSS), Ministériu Edukasaun no Saúde sira, Sentru Nasionál 
ba Reabilitasaun, Polísia Nasionál Timor-Leste no Judisiáriu. Projetu nia mak finansia hela liuhosi Parseria 
Nasoins Unidas nian ba Direitu Ema ho Defisiénsia sira-nian (UNPRPD), ho durasaun tinan tolu. Projetu ne’e 
sei implementa liuhosi UNFPA, UNICEF, no Unidade Asesória Direitus Umanus ONU nian (HRAU), UN Women 
no WHO.   

 
Peskiza KAP ne’e nu’udar parte ida hosi peskiza atu apoia estabelesimentu baze-referénsia ba Nasoins Unidas 
nia projetu “Hakbiit ba Mudansa”. Peskiza ne’e iha foku atu rekolla dadus no informasaun hosi Instituisaun 
Estadu, OED sira no Ajénsia ONU relevante ne’ebé envolve iha projetu iha área rua: 1) kona-ba koñesimentu, 
atitude no prátika relasiona ho defisiénsia no mós kona-ba ema ho defisiénsia, no 2) kona-ba indikadór projetu 
sira hodi fornese baze-referénsia ba projetu nia kuadru monitorizasaun no avaliasaun.  
Peskiza KAP ne’e kobre área peskiza dahuluk ne’e, kona-ba koñesimentu, atitude no prátika relasiona ho 
respeitu ba direitu ema ho defisiénsia sira-nian no sei hala’o hela ho parte-interesada xave sira ba projetu.1 

 
Objetivu peskiza nian 
Objetivu sira hosi peskiza KAP mak atu: 

• ezamina koñesimentu, atitude no prátika sira hosi respondente sira, relasiona ho direitu ema ho 
defisiénsia sira-nian.  

• identifika no dokumenta lakuna xave sira iha koñesimentu, atitude no prátika sira. 

• fornese koñesimentu hodi kontribui ba elaborasaun estratéjia sira bazeia-ba-evidénsia hodi hatán ba 
lakuna ne’ebé identifika iha koñesimentu, atitude & prátika sira hanesan parte ida hosi projetu 
“Hakbiit ba Mudansa. 

 
Metodolojia 
Rekolla no análize dadus nian 
Metodolojia ne’ebé uza ba peskiza KAP ida-ne’e mak kombinasaun hosi rekolla dadus kuantitativu no 
kualitativu. Dadus ne’e rekolla entre loron 10 no 30 fulan Abril tinan 2018. 
 
Dadus ne’e mak rekolla tiha hosi grupu alvu sira ba projetu, hanesan prestadór servisu sira iha setór 
edukasaun, saúde no justisa, pesoál ONU no OED sira-nian no pesoál sira iha Organizasaun Naun-
Governmental sira (ONGs) ne’ebé serbisu iha área defisiénsia no jéneru. 
 

• Dadus kuantitativu rekolla liu hosi kestionáriu estruturadu, ne’ebé mak fahe ba respondente na’in 100 
(feto na’in 49, mane na’in 51): 67% hosi respondente sira la ho defisiénsia ka moras króniku ruma, 
16% iha defisiénsia fízika, 7% iha impedimentu vizuál, 8% iha impedimentu rona no 2% iha moras 
króniku.  

                                                        
1 Kopia hosi dokumentu projetu UN Women nian. 

• 19% hosi respondente sira serbisu iha Nasoins Unidas, 29% iha governu, 23% iha OED sira no 29% iha 
sosiedade sívil, inklui ONG sira ne’ebé implementa programa jéneru no defisiénsia. 
 

• Dadus kualitativu rekolla liuhosi diskusaun grupu foku (DGF) tolu no entrevista kle’an ida. DGF dahuluk 
nian mak hala’o hamutuk ho pesoál jerénsia nian hosi organizasaun rede referral sira (ALFeLA, PRADET 
no FOKUPERS) (feto na’in 2, mane na’in 1), DGF daruak mak hala’o hamutuk ho profesór sira hosi 
Eskola Primária Inkluziva Sergio Vieira de Mello, Becora, Dili (feto na’in 5, mane na’in 6), no ida ikus 
mak hala’o ho pesoál jerénsia sira iha OED sira (RHTO, AHISAUN, AHDMTL, rede RBK no Naroman Ba 
Futuru) (feto na’in 2, mane na’in 4). Entrevista kle’an mak halo hamutuk ho pesoál jerénsia Sentru 
Nasionál ba Reabilitasaun (SNR) nian sira. 
 

Atu analiza dadus ne’e, resposta sira hosi kestionáriu sira hatama ba sistema kriadór dadus no reportajen on-
line nian ‘Zoho’ no Pakote Estatístiku ba Servisu Sosiál sira (PESS – programa estatístika komputadór nian ida) 
mak utiliza nu’udar programa arkivu ausiliár. Dadus hosi DGF sira halibur hamutuk no fahe ba seksaun haat, 
atu bele kompara dadus no foti fali konkluzaun sira. 

 
Konstatasaun no rezultadu xave sira 
Konstatasaun xave sira hosi peskiza KAP ida-ne’e mak sumária hanesan tuirmai ne’e: 
Sumáriu hosi konstatasaun dadus kuantitativu nian sira 

• Iha jerál, liu 80% hosi respondente sira konkorda katak ema ho defisiénsia sira tenke iha direitu iguál. 

• 58% hosi respondente sira iha belun ka membru família sira ne’ebé iha defisiénsia ruma. 

• Entre respondente sira hosi ajénsia ONU sira, laiha ema ida iha kondisaun longu-prazu hanesan moras 
króniku ka defisiénsia ruma. Karik grupu respondente ne’e mak reflete kuadru pesoál tomak ne’ebé 
serbisu hela daudaun iha ajénsia ONU nian sira, ita bele dada konkluzaun katak ajénsia ONU sira 
seidauk hetan susesu ho esforsu atu inklui ema ho defisiénsia sira iha ambiente serbisu nian iha ONU 
iha Timor-Leste. 

• Respondente sira simu orientasaun atu alista liafuan 5 ne’ebé sira uza baibain atu deskreve ema ho 
defisiénsia. Notável katak pesoál sira-hotu iha OED no ONG sira ne’ebé serbisu iha área defisiénsia uza 
terminolojia loos ba ema ho defisiénsia sira, maibé funsionáriu governu no ONU nian no respondente 
sira hosi sosiedade sívil uza terminolojia oin barak no mós diskriminativu. Haree tabela 3, pájina 12 
atu hetan liafuan ne’ebé sira uza baibain. 

• Iha kontestu sentimentu respondente sira-nian kona-ba ema ho defisiénsia sira, rezultadu peskiza nian 
hatudu katak maizumenus 47,7% kontente atu haree katak ema ho defisiénsia sira partisipa iha 
sosiedade. Maibé iha tempu hanesan 35,6% hatete katak sira mós sente triste no sadi’a sira. Mesak 
de’it 1,5% hosi respondente sira relata katak sira sente ta’uk no ba 9,8% sente hanesan buat baibain 
de’it atu serbisu hamutuk ka hakbesik ba ema ho defisiénsia sira.  
51,2% hosi respondente sira relata katak sira sente kontente atu engaja an ho ema ho defisiénsia sira 
no 22,8% sei fó tulun ba ema ho defisiénsia sira. 

• Bainhira husu kona-ba sira-nia sentimentu relasiona ho ema ho impedimentu oioin, hanesan: fíziku, 
mentál, sensoria no intelektuál, partisipante sira iha peskiza hatán katak sira sente konfortavel liu hotu 
ho ema ho defisiénsia fízika ka sensória, maibé, bainhira haree ba ema ho impedimentu psikososiál 
(problema mentál), 30% de’it hosi respondente sira relata katak sira sente konfortavel atu serbisu 
hamutuk ka hakbesik ba sira. Maibé 45% hosi respondente sira relata katak sira sente konfortavel ho 
ema sira-ne’ebé iha impedimentu intelektuál.  

• Konstatasaun notável balu indika katak Iha jerál maioria hosi respondente sira konkorda katak ema 
ho defisiénsia sira bele moris independentemente; katak sira bele halo sira-nia desizaun rasik no iha 
direitu atu vota. Maske nune’e, bainhira husu pergunta sira relasiona ho doasaun raan, ka ema ho 
problema psikososiál atu halo oan, respondente sira mak kuidadu liután. No mós bainhira hasoru 
nesesidade atu aloka osan hodi adapta edifísiu no uma sira, respondente sira iha hanoin oioin. Ita bele 
konklui katak respondente sira konkorda duni kona-ba direitu iguál ba ema ho defisiénsia sira, maibé 
bainhira atu tama ba prátika, mosu kedas deliberasaun no kestaun sira. 

• Relasiona ho pergunta espesífiku balu kona-ba programa ONU nian ne’ebé husu ba pesoál ONU sira 
de’it, ami bele konklui katak respondente hotu-hotu apoia tomak direitu ba ema ho defisiénsia sira, 
maske iha kustu sira relasiona ho programas. Maibé, kona-ba prátika atuál sira, respondente ONU sira 
hatudu diferensa opiniaun kona-ba se karik oportunidade iguál ba ema ho defisiénsia sira eziste ona 
iha projetu ONU nian sira. 36,9% hosi respondente sira la konkorda ka iha duvida kona-ba se karik iha 
ona oportunidade iguál ba ema ho defisiénsia sira. 

• Relasiona ho violénsia bazeia-ba-jéneru (VBJ), maioria hosi respondente sira konkorda katak feto no 
labarik-feto sira ho defisiénsia mak vulneravel liután ba VBJ no katak sira iha direitu iguál ba servisu 
sira relasiona ho VBJ. Maibé iha tempu hanesan, kuaze 50% hosi respondente sira konkorda katak feto 
no labarik-feto sira ho defisiénsia labele la’o bá li’ur mesak tanba sira-nia vulnerabilidade ba asaltu 
seksuál.  

• Liu 85% hosi respondente sira konkorda katak ema ho defisiénsia sira iha direitu hanesan de’it ho ema 
seluk no tenke simu tratamentu no hetan asesibilidade hotu-hotu ne’ebé posivel ba servisu sira. Sira 
mós konkorda katak defisiénsia mak nu’udar asuntu sosiál ne’ebé ema hotu-hotu tenke hatán ba. 

• Buat ida notável mak katak 6,7% hosi respondente sira fiar nafatin katak defisiénsia mak hanesan 
kastigu ida liuhosi bei’ala ka rai-na’in ba ema ne’e ka nia família sira nia hahalok aat ka la tuir lulik. 

 
Sumáriu hosi konstatasaun dadus kualitativu nian ne’ebé rekolla liuhosi DGF sira 

• Organizasaun no prestadór servisu hotu-hotu iha motivasaun maka’as atu inklui ema ho defisiénsia 
iha sira nia servisu. Sira konkorda katak ema ho defisiénsia sira iha direitu hanesan de’it ho ema seluk.  

• Pesoál entrevistadu sira hosi organizasaun rede referral sira no OED sira hatudu koñesimentu 
espesífiku kona-ba servisu espesiál sira ba ema ho defisiénsia, enkuantu maioria hosi prestadór servisu 
governu nian sira, hanesan profesór, traballadór saúde no servisu legál sira iha koñesimentu menus 
kona-ba nesesidade espesiál ema ho defisiénsia sira-nian.  

• Maioria hosi organizasaun rede referralno OED sira iha ona rede referral ne’ebé ho funsionamentu 
di’ak. Profesór sira hato’o katak sira laiha rede referral ruma, maske Ministériu Saúde (MS) sei harii 
hela daudaun sistema informasaun rede referral ida. Parseiru sira hosi organizasaun rede referralno 
OED sira-hotu refere no responde ho maneira adekuadu no transparente, maibé referral liuhosi 
ajénsia governu sira mak la’o nIhaeik no falta transparénsia. 

• Profesór na’in 11 hotu-hotu ne’ebé serbisu iha Eskola Sergio Vieira de Mello, ne’ebé hala’o hela 
daudaun programa edukasaun inkluzivu ida, hato’o sira-nia preokupasaun kona-ba programa 
edukasaun inkluzivu. Sira nota katak apoiu ba, no implementasaun no objetivu sira hosi programa 
edukasaun inkluzivu mak ladún klaru no la transparente. 

• Kazu VBJ maioria mak identifika hela tiha liuhosi OED sira no ONG sira ne’ebé presta servisu relasiona 
ho defisiénsia no jéneru. Servisu ba feto no labarik-feto sira ho defisiénsia sei iha prosesu 
dezenvolvimentu hamutuk ho doadór sira ne’ebé foin hahú atu haree nesesidade atu iha ona 
programa sira ba feto no labarik-feto sira ho defisiénsia. Programa OED sira-nian maioria foka ba 
advokasia enkuantu ONG sira presta servisu prátiku liután. Iha servisu governu sira-nian, inklui mós 
iha eskola sira, maibé mós iha servisu saúde sira, iha sensibilidade limitadu de’it kona-ba VBJ. 
 

• Barreira sira: Enkuantu iha ona lei no polítika sira atu proteje direitu ema ho defisiénsia sira-nian, 
barreira sira hasoru implementasaun inklui auzénsia regulamentu, servisu, orsamentu no falta 
koñesimentu hosi prestadór servisu governu sira. 
Iha barreira fízika barak ba ema ho defisiénsia, no sira hasoru hirak-ne’e loron-loron. Edifísiu governu, 
inklui eskola, klínika, edifísiu públiku, maibé mós loja, banku no ATM sira, hamutuk ho buat seluk tan, 
mak ladún asesivel ba ema ho defisiénsia sira. Liután estrada ladi’ak no kondisaun ladi’ak ba ema la’o 
ain sira, konformidade no implementasaun fraku atu tuir regra tránzitu sira no transporte públika la 
asesivel dezafia ema ho defisiénsia sira-nia movimentu. 
Barreira atitude sira mós iha nafatin. Ema públiku jerál laiha koñesimentu kona-ba defisiénsia no 
diskriminasaun mosu hela loron-loron iha servisu no atendimentu hotu-hotu exeptu ba sira hosi OED 
no ONG sira-ne’ebé serbisu iha área defisiénsia. 

Konkluzaun 
Bazeia ba dadus no análize nia sumáriu iha leten, ami dada konkluzaun hirak tuirmai ne’e, kategoriza tuir sira-
nia relasaun ho atitude, koñesimentu no prátika relasiona ho defisiénsia. 
 
Atitude sira kona-ba ema ho defisiénsia 
Bainhira haree ba atitude kona-ba direitu ema ho defisiénsia sira-nian, ami bele konklui katak tuir teoria, ema 
maioria konkorda kona-ba direitu sira ema ho defisiénsia nian. Maibé iha kontestu prátika loron-loron, 
konsiderasaun barak hosi ema ne’ebé laiha defisiénsia mosu nafatin no hametin tan eskluzaun. Falta 
koñesimentu kona-ba defisiénsia no posibilidade sira ba integrasaun, mak hametin tan estigma no ta’uk 
ne’ebé mosu hosi ema nia atitude. 
 
Koñesimentu kona-ba defisiénsia no direitu ema ho defisiénsia sira-nian 
Bainhira haree ba koñesimentu, dala ida tan respondente barak hatene ona teoria kona-ba direitu ema ho 
defisiénsia sira-nian, maibé falta koñesimentu prátiku mak prevene prestadór servisu sira atu fornese servisu 
kualifikadu no iguál no mantIha hela atitude no fiar espirituál negativu.  
 
Aspetu Prátiku kona-ba ema ho defisiénsia sira 
Maske iha polítika teorétiku no regulatóriu ne’ebé iha ona, asuntu sira sei hadi’a hela, iha prátika reál atuál, 
asesibilidade, orsamentu, formasaun, no asuntu relasionadu sira-seluk la hetan resposta, atu bele prepara 
prestadór servisu sira ho di’ak.  
 

Rekomendasaun  
Hosi dadus ne’e ami foti rekomendasaun hirak tuirmai ne’e ba dezenvolvimentu projetu nian.  
 
Atitude kona-ba ema ho defisiénsia sira  
Tanba maioria hosi respondente sira mak ema ho konxiénsia di’ak kona-ba ema ho defisiénsia sira-nia direitu, 
maibé defisiénsia seidauk inklui iha sira-nia prátika loron-loron, ami rekomenda atu fornese komprensaun 
di’ak liután ba prestadór servisu sira no makaer-polítika sira kona-ba ema ho defisiénsia sira-nia eskluzaun. 
Esforsu atu hasa’e sira-nia koñesimentu no komprensaun bele fornese tuir dalan prátiku oioin, liuhosi fasilita 
aprendizajen liuhosi esperiénsia, tanba mesak de’it hafoin ema hatene duni eskluzaun loron-loron ne’e, 
ne’ebé ema ho defisiénsia sira hasoru beibeik, mak sira sei komprende tomak no karik bele muda sira-nia 
atitude. Utilizasaun materiál vizuál sira (hanesan fotografia, video no drama) sei tulun atu halo prátika 
eskluzaun sira sai vizivel no sensivel liután. Nune’e mós atu konvida ema atu serbisu loron ida tomak besik-
malu ho ema ida ho defisiénsia, sei bele harii komprensaun di’ak liután.  
 
Koñesimentu kona-ba defisiénsia no direitu ema ho defisiénsia sira-nian  
Iha rekomendasaun maka’as atu foka ba konxiensializaun kona-ba defisiénsia no mós kona-ba VBJ hasoru feto 
no labarik-feto sira ho defisiénsia ba prestadór servisu governu nian sira, inklui ho hanoin atu hatán ba atitude 
negativu sira. Iha esforsu ida-ne’e, iha rekomendasaun katak koñesimentu ne’ebé disponivel ona iha rede 
referral tenke uza, tanba DGF sira hatudu hela katak pesoál sira iha organizasaun rede referral no ONG sira iha 
ona koñesimentu di’ak. 
 
Prátika sira relasiona ho ema ho defisiénsia 
Iha rekomendasaun atu analiza nivel implementasaun polítika nian ne’ebé estabelese tiha ona kona-ba direitu 
ema ho defisiénsia sira-nian, tanba parese katak hirak-ne’e la tama ba prátika. Ida-ne’e inklui atu halo revizaun 
ba polítika rekrutamentu ONU no governu nian, tanba hosi respondente sira iha ONU, 0% no hosi sira iha 
Governu mesak 17% iha defisiénsia. Ihade polítika iha mós rekomendasaun katak prátika rekrutamentu ba 
ema ho defisiénsia iha ONU no governu tenke hetan revizaun no katak advokasia tenke halo hodi hamosu 
inkluzaun di’ak liután ba ema ho defisiénsia iha empregu. 

Rekomendasaun adisionál 
• Parese katak hamutuk hotu, ofisiál sira iha governu, ajénsia ONU no ONG no OED sira iha ona 

koñesimentu nesesáriu barak disponivel kona-ba servisu espesiál sira ba ema ho defisiénsia no presta 
ona servisu oioin iha kazu VBJ sira ne’ebé afeta feto no labarik-feto sira ho defisiénsia. Maibé, 
koñesimentu ne’e no servisu sira la liga-malu ka la nesesária koordena tanba atór oioin hala’o sira-nia 
operasaun iha rede ketaketak. Porezemplu, rede defisiénsia nian mak la ligadu ho rede VBJ nian 

• Ami rekomenda atu liga rede sira hamutuk atu nune’e parte-interesada oioin bele aprende ba malu, 
apoia malu no importante liu, sobrevivente VBJ sira ne’ebé iha defisiénsia bele hetan atendementu 
adekuadu liután. Iha rekomendasaun katak pontu fokál ida tenke identifika lakuna sira iha servisu 
asisténsia iha instituisaun no organizasaun oioin no tulun sira atu dezenvolve servisu sira ne’ebé falta. 
Pontu fokál ida-ne’e bele ha pár organizasaun no instituisaun oioin no tau matan ba interkámbiu ba 
kapasitasaun no dezenvolvimentu servisu inkluzivu ba defisiénsia sira  

• Iha DGF no OED sira, partisipante sira hato’o katak inkluzaun mak susar tebes, no presiza 
koordenasaun di’ak liu no serbisu konjuntu ho kompromisu forte, liuliu hosi instituisaun governu, 
doadór no mídia sira. 

• Iha rekomendasaun atu hasa’e sensibilidade kona-ba prinsípiu ekuidade ba ema ho defisiénsia sira. 
Maske ema iha direitu hanesan de’it, se karik la foti medida espesífika sira, eskluzaun bele mosu 
nafatin. Ekuidade tenke sai alvu, la’ós simplesmente igualdade. 

 

 
“Institutu Interasaun ba Mudansa Sosiál | Artista: Angus Maguire.” 

 

 
2. Peskiza KAP 
 
Objetivu peskiza nian 
Peskiza KAP ida-ne’e nu’udar parte ida hosi peskiza atu apoia estabelesimentu baze-referénsia ba Nasoins 
Unidas nia projetu “Hakbiit ba Mudansa”. Peskiza ne’e foka ba rekolla dadus no informasaun hosi instituisaun 
Estadu, OED no ajénsia ONU ne’ebé envolve iha projetu iha área rua: 1) kona-ba koñesimentu, atitude no 
prátika kona-ba defisiénsia no relasiona ho ema ho defisiénsia; no 2) kona-ba indikadór projetu sira atu fornese 
baze-referénsia ba projetu nia kuadru monitorizasaun no avaliasaun.2 
Peskiza KAP ida-ne’e kobre área peskiza dahuluk nian, kona-ba koñesimentu, atitude no prátika sira relasiona 
ho respeitu ba direitu ema ho defisiénsia sira-nian no halo ho parte-interesada sira hosi projetu, inklui 
Ministériu Edukasaun, Ministériu Saúde, ajénsia ONU sira, ONG prestadór servisu sira no OED sira. 
 

                                                        
2 Kopia hosi dokumentu projetu UN Women nian. 

Peskiza nia objetivu mak atu: 

• ezamina koñesimentu, atitude no prátika sira hosi respondente sira, relasiona ho direitu ema ho 
defisiénsia sira-nian.  

• identifika no dokumenta lakuna xave sira iha koñesimentu, atitude no prátika sira. 

• fornese koñesimentu hodi kontribui ba elaborasaun estratéjia sira bazeia-ba-evidénsia hodi hatán ba 
lakuna ne’ebé identifika iha koñesimentu, atitude & prátika sira hanesan parte ida hosi projetu 
“Hakbiit ba Mudansa. 

 
Área estudu hosi peskiza/respondente sira 
Peskiza ida-ne’e mak halimita ba parte-interesada sira ne’ebé sei iha envolvimentu diretamente iha Nasoins 
Unidas nia projetu “Hakbiit ba Mudansa”, inklui Ministériu Saúde, Ministériu Edukasaun, kompostu hosi 
projetu tun to’o iha munisípiu Dili, iha-ne’ebé maioria organizasaun parte-interesada sira iha sira-nia sede-
ulun, no mós tanba Nasoins Unidas nia projetu “Hakbiit ba Mudansa” sei foka iha nivel nasionál iha munisípiu 
Dili. 

 
Metodolojia 
Seksaun ida-ne’e deskreve hela métodu sira-ne’ebé uza hodi ezekuta peskiza KAP ida-ne’e, inklui ninia 
instrumentu rekolla dadus, prosesu rekolla dadus, hatama dadus no análize dadus nian. Dadus ne’e mak 
rekolla tiha hosi loron 10 to’0 30 fulan Abril tinan 2018. 
Bazeia ba objetivu sira, respondente alvu sira no kualidade informasaun ne’ebé buka; peskiza ne’e envolve 
mós métodu peskiza kuantitativu no kualitativu, ne’ebé mak deside no elabora tiha liuhosi ekipa Projetu ONU 
nian.  
 
Instrumentu no prosesu rekolla dadus nian 
Instrumentu rekolla dadus sira-ne’ebé uza ba peskiza KAP ida-ne’e mak kestionáriu estruturadu kuantitativu 
no Diskusaun Grupu Foku nu’udar métodu kualitativu. Kestionáriu ida-ne’e iha foku atu halibur informasaun 
kona-ba atitude no koñesimentu hosi respondente sira, enkuantu diskusaun grupu foku sira buka informasaun 
kona-ba prátika sira iha organizasaun sira-ne’ebé partisipa. 
 
Kestionáriu kuantitativu estruturadu 
Kestionáriu estruturadu ida mak uza nu’udar instrumentu prinsipál ba peskiza KAP ida-ne’e atu rekolla dadus 
kuantitativu. Tópiku sira iha kestionáriu inklui: 

• Informasaun jerál hosi respondente sira 

• Opiniaun no sentimentu kona-ba ema ho defisiénsia sira  

• Opiniaun no sentimentu sira kona-ba direitu ema ho defisiénsia sira-nian  

• Opiniaun sira kona-ba inkluzaun ema ho defisiénsia sira-nian iha projetu ONU nian sira  

• Opiniaun sira kona-ba asuntu violénsia bazeia ba jéneru ba feto no labarik-feto sira ho defisiénsia  

• Koñesimentu jerál respondente sira-nian kona-ba asuntu defisiénsia sira  

• Koñesimentu kona-ba lei no polítika sira relasiona ho direitu ema ho defisiénsia sira-nian  
 
Kestionáriu sira mak fahe ba respondente na’in 10. Respondente sira simu esplikasaun kona-ba objetivu 
kestionáriu nian no sira prenxe kestionáriu independente.  
Maioria hosi respondente sira mak partisipante sira iha formasaun ONU nian kona-ba direitu ema ho 
defisiénsia sira-nian, hanesan pesoál ONU, Ministériu Edukasaun no Ministériu Saúde nian sira, no membru 
kuadru pesoál OED nian sira. Kestionáriu sira-seluk mak fahe ba sosiedade sivíl no ONG sira ne’ebé envolve 
iha área servisu ne’e. 
 
Diskusaun Grupu Foku (DGF) Kualitativu Kle’an 
Peskiza ne’e halo tiha diskusaun grupu foku tolu no entrevista kle’an ida, selesiona hela tiha grupu parte-
interesada sira ne’ebé relevante ba projetu.  
Grupu dahuluk: Rede referál, partisipante na’in haat, hanesan pesoál jerente sira hosi FOKUPERS, PRADET no 

ALFeLA, ho foku kona-ba: Opiniaun sira kona-ba inkluzaun ema ho defisiénsia sira-nian iha sira-nia servisu, 
sistema referral, servisu kuidadu disponivel, no barreira sira iha prátika atuál sira.  
Grupu daruak: OED sira, partisipante na’in lima, hosi ne’ebé rua mak nu’udar diretór ONG sira, Naroman Ba 
Futuru no Rede RBK no ema seluk mak delegadu kuadru pesoál hosi RHTO, AHDMTL no AHISAUN. Grupu ne’e 
halo nia foku kona-ba: Opiniaun sira kona-ba inkluzaun ema ho defisiénsia sira-nian, Direitu be ema ho 
defisiénsia relasiona ho edukasaun no empregu, prátika sira ho relasaun ba VBJ no referral sira, no mós 
barreira no dezafiu sira. 
Grupu datoluk: Ministériu Edukasaun (ME), partisipante na’in sanulu-resin-ida, hanesan profesór sira hosi 
eskola inkluzivu, Sergio Vieira de Mello, ho nia foku kona-ba: Opiniaun sira kona-ba inkluzaun ema ho 
defisiénsia sira-nian iha edukasaun, koñesimentu kona-ba ema ho defisiénsia iha edukasaun, rede referral no 
mós barreira no dezafiu sira iha edukasaun. 
Entrevista Kle’an: Ministériu Saúde (MS), xefe departamentu SNR, ho foku kona-ba: Inkluzaun ema ho 
defisiénsia sira-nian iha servisu saúde sira, koñesimentu kona-ba ema ho defisiénsia sira-nia asuntu saúde 
espesiál, prátika rede referral, opiniaun no prátika relasiona ho VBJ no barreira sira-ne’ebé hasoru. 
 
Diskusaun sira mak dezenvolve tiha, uza tópiku prinsipál haat ba DGF ida-idak no husu hela kona-ba atitude, 
koñesimentu no prátika relasiona ho tópiku hirak-ne’e. DGF sira mak hala’o hela tiha iha sala konferénsia ONU 
nian no mós iha eskola Sergio Vieira de Mello. Asistente espesiál ida mak serbisu hamutuk ho fasilitadór DGF 
nian atu hakerek ata no diskusaun mak grava hela tiha ho ekipamentu áudiu. nian 
 
Entrada no análize dadus nian 
Dadus kuantitativu mak hatama ba baze dadus dijitál online nian hanaran Kriadór ZOHO. Hafoin tuir entrada 
dadus nian, dadus mak esporta ba tahan-kálkulu no hamoos tiha kedas no prepara tiha ba análize dadus iha 
Relatóriu ZOHO nian. Ami mós uza sistema PESS nu’udar arkivu rezerva tanba disponibilidade internet lametin 
iha Timor-Leste. 
Hodi analiza dadus kuantitativu, instrumentu dijitál online ida, Relatóriu ZOHO, mak uza. Tabela relevante, 
gráfiku setoriál no gráfiku seluk mós dezenvolve tiha, hodi hatudu rezultadu hosi peskiza kuantitativu.  
Dadus kualitativu hosi DGF sira mak tau hamutuk no kategoriza atu nune’e bele foti konstatasaun sira. 
Rezultadu no konstatasaun sira mak aprezenta hela iha kapítulu tolu no haat hosi relatóriu ida-ne’e. 

 
Karakterístika amostra nian 
Amostrajen hosi respondente sira ba kestionáriu 
Peskiza KAP mak hala’o hela tiha entre grupu amostra hosi prestadór servisu ba ema ho defisiénsia sira 
nomós/ka servisu jerál sira, iha kontestu asuntu relasiona ho direitu, edukasaun, saúde no jéneru. Peskiza ne’e 
laiha objetivu atu sai reprezentativu ba Timor-Leste, maibé buka atu fasilita análize kona-ba grupu alvu projetu 
“Hakbiit ba Mudansa” nian, atu fó kontribuisaun ba baze-referénsia no dezenvolvimentu projetu nian hodi 
projetu bele diresionada espesifikamente ba prestadór servisu posivel ba ema ho defisiénsia.  
Nune’e, maizumenus 80% hosi respondente sira mak nu’udar partisipante sira iha formasaun ONU nian kona-
ba direitu ema ho defisiénsia nian no membru kuadru pesoál ONU, governu no OED nian sira. 20% seluk tan 
hosi respondente sira mak buka no hetan iha ONG no grupu sosiedade sivíl  sira ne’ebé halo servisu relasiona 
ho defisiénsia no jéneru.  
 
Amostrajen hosi respondente sira ba DGF sira 
Ba Diskusaun Grupu Foku ami hili grupu amostra haat. Grupu alvu sira mak iha relasaun ho grupu alvu sira hosi 
projetu “Hakbiit ba Mudansa”. Ami deside atu fasilita diskusaun kle’an ho pesoál jerensiál hosi ONG sira-
ne’ebé presta servisu relasiona ho VBJ, pesoál jerensiál hosi OED sira, profesór sira iha eskola báziku inkluzivu 
no jestór sira hosi Ministériu Saúde. 

 
Limite Avaliasaun nian  
Iha ami-nia observasaun hosi kestionáriu ne’ebé fó fali no durante prosesu respondente sira prenxe 
kestionáriu sira, ami tenke konklui katak ami tenke konsidera katak; 

• Karik respondente sira la lee ka komprende didi’ak pergunta sira hotu. Ami konklui ida-ne’e tanba 
kestionáriu balu hatudu inkonsisténsia iha resposta ne’ebé hili. Porezemplu, respondente sira hatán 
katak sira la hatene se karik sira iha kondisaun longu-prazu nian. Ka iha pergunta númeru lima hosi 
kestionáriu, ema hatán “ha’u konkorda” ba pergunta hotu-hotu, maske pergunta balu iha valór kuaze 
atu hanesan, maibé husu iha forma negativu. 

• Respondente sira karik la toman ho prosesu prenxe kestionáriu. Bainhira tuur hamutuk ho ema ne’ebé 
prenxe kestionáriu, ami haree hela katak sira sente laran-lametin no katak sira tenke hanoin kleur 
molok atu hatán ba pergunta ida. 

• Respondente sira ho impedimentu rona no vizuál, prenxe kestionáriu ho tulun hosi asistente ka kolega 
ida. Ida-ne’e mosu tanba laiha fasilita atu imprime uza alfabetu-braille lamoos tradutór ba linguajen 
jestuál disponivel no ida-ne’e bele rezulta ho komprensaun menus kona-ba kontestu kestionáriu nian. 

• Tanba limite tempu laiha posibilidade atu pré-teste validade konteúdu kestionáriu nian. 

• Dadus DGF nian iha limite-valór ho sentidu katak dadus hanesan ne’e prinsipalmente reprezenta 
respondente sira-nia opiniaun partikulár. 

 
3. Konstatasaun dadus kuantitativu 
 
Dadus kuantitativu ba peskiza KAP ida-ne’e mak rekolla tiha liuhosi kestionáriu, ne’ebé prenxe tiha liuhosi 
respondente na’in 100. Tanba projetu “Hakbiit ba Mudansa” ne’e nia alvu mak prestadór servisu ba ema ho 
defisiénsia iha ajénsia ONU, governu no OED sira, ami mós buka traballadór sira iha instituisaun hirak-ne’e 
nu’udar alvu rekolla dadus. Dadus ne’e sei fornese haree-borus espesífiku ida kona-ba ema sira-ne’e nia fiar 
no atitude sira relasiona ho ema ho defisiénsia no sira-nia koñesimentu no opiniaun sira kona-ba direitu ema 
ho defisiénsia sira-nian. 
Konstatasaun sira mak kategoriza tiha tama ba seksaun haat, Informasaun jerál kona-ba respondente na’in 
100, atitude kona-ba ema ho defisiénsia, atitude kona-ba direitu ema ho defisiénsia sira-nian no koñesimentu 
kona-ba asuntu sira relasiona ho defisiénsia. 
Iha dadus ne’e, iha sosiedade sívil, iha mós respondente sira hosi respondente sira hosi ONG sira ne’ebé halo 
serbisu relasiona ho defisiénsia no jéneru. 
 

Informasaun jerál kona-ba respondente na’in 100 
Instituisaun saida ne’ebé respondente sira serbisu bá? 
Maioria hosi respondente sira serbisu iha instituisaun governu, ajénsia ONU no OED sira. Gráfiku setoriál iha 
kraik mak hatudu hela oinsá respondente sira mak fahe entre organizasaun hirak-ne’e.  
Hosi respondente sira ne’ebé identifika nu’udar ema Sosiedade Sivíl, iha ema barak uitoan hosi ONG sira-
ne’ebé halo serbisu relasiona ho defisiénsia no jéneru. Ida-ne’e mak la’ós husu espesifikamente iha 
kestionáriu, maibé ami halo estimativa katak maizumenus katoluk-rua hosi respondente sira-ne’e serbisu ho 
ONG defisiénsia ka jéneru nian sira. 

Gráfiku 1, Ita-boot serbisu iha instituisaun saida? 

 
Idade no jéneru respondente sira-nian 
Grupu respondente sira mak fahe kuaze hanesan de’it entre feto no mane, iha feto na’in 49 no mane na’in 51. 
Grupu idade boot liu hosi respondente sira mak tinan 25-34 no 35-49. Ida-ne’e bele esplika tanba ami nia alvu 
mak ema ne’ebé halo serbisu no grupu idade rua ne’e reflete duni idade adultu traballadór sira-nian.  

 
Tabela 1, Ita-boot idade tinan hira? 

 
Informasaun relasiona ho defisiénsia 
Hosi respondente totál, 67% laiha defisiénsia lamós moras króniku ruma. 16% iha defisiénsia fízika, 7% iha 
impedimentu vizuál, 8% iha impedimentu rona o 2% iha moras króniku. 
Maizumenus 58% hosi respondente sira iha belun ka membru família ida ne’ebé iha defisiénsia.  
 
 

 
Gráfiku 2, Karik Ita-boot iha kondisaun longu-prazu ida ka liu hosi hirak-ne’e ka lae? 

 
Tabela ida tuirmai ne’e hatudu hela katak hosi pesoál ONU nian, laiha respondente ida mak iha 
defisiénsia/kondisaun longu-prazu ida, ba governu iha 17%, sosiedade sivíl 35% no OED sira 78%. 

Tabela 2, Kondisaun longu-prazu tuir organizasaun 

 
Atitude kona-ba ema ho defisiénsia 
Liafuan saida mak respondente sira uza hodi ko’alia kona-ba ema ho defisiénsia? 
Iha kontestu uzu terminolojia kona-ba ema ho defisiénsia sira, ami hetan katak respondente sira temi liafuan 
oioin, hosi liafuan edukadu, edukadu uitoan to’o liafuan sira ho sentidu diskriminativu. Tenke nota mós katak 
respondente sira hosi OED no ONG sira-ne’ebé halo serbisu relasiona ho defisiénsia uza liafuan loos liu. 
 
Liafuan ne’ebé uza dalabarak liu mak “ema ho defisiénsia” no lista ida hosi defisiénsia tipu lima, “defisiénsia 
matan, tilun, fízika, psikososiál no intelektuál”. Liafuan seluk tan ne’ebé uza, mak hanesan: 
 
 

Liafuan uza liuhosi ema 
ne’ebé ko’alia lian Tetun 

Liafuan hosi respondente ne’ebé ko’alia lian Inglés 

Alezadu Disabled 

Bulak Impaired 

Tilun diuk Mental illness 

La normál Physical limitations 

Ai kle’uk People with difficulties 

Ain no liman falsu People with special needs 

Kudik Stigmatised 

Inválidu Helpless 

 At risk of discrimination 

 Challenged 

 Limping, deaf, mute 

 Mad 

 Unfortunate 

 Abnormal 
Tabela 3, Halista liafuan 5 ne’ebé uza atu ko’alia kona-ba ema ho defisiénsia sira 

 
Sentimentu no hahalok ba ema ho defisiénsia sira 
Halo tuir gráfiku setoriál iha kraik, atu hatán ba pergunta, saida mak sente bainhira haree ka hanoin kona-ba 
ema ho defisiénsia, ami konklui katak maioria hosi ema, 47,7%, sente kontente atu haree katak ema ho 

defisiénsia sira partisipa iha sosiedade. 1,5% de’it sente ta’uk no 9,8% sente normál atu bele besik ba ema ho 
defisiénsia sira. Respondente sira bele hatán ba liu opsaun ida-de’it no dalabarak sira hatán katak sira sente 
kontente no mós triste ba ema ho defisiénsia sira. 

 
Gráfiku 3, Bainhira Ita-boot haree ka hanoin kona-ba ema ho defisiénsia, Ita-boot sente oinsá? 

 
Bainhira husu respondente sira kona-ba oinsá sira nia hahalok bainhira sira tenke besik ba ema ho defisiénsia, 
maioria hosi respondente sira sente fiar-an bainhira besik ema ho defisiénsia sira. Sira tenta atu engaja, fó 
tulun no alerta ema seluk. Iha nafatin ema na’in sia ne’ebé sente ladún konfortavel, la hatene atu hateke ba 
ne’ebé, lakohi besik ema ne’e, ka iha hahalok nervozu ka fihir sira. 
 
 
 

 
Gráfiku 4, Bainhira Ita-boot mak besik ema ho defisiénsia sira, Ita-boot nia hahalok oinsá? 

 
Sentimentu kona-ba ema ho defisiénsia, iha fatin besik uma ka iha família 
Ami husu respondente sira; “Oinsá Ita-boot sente bainhira ema ho defisiénsia sira serbisu hamutuk ho Ita, hela 
hanesan Ita-boot nia viziñu sira, ka kaben ho membru família Ita-boot nian? Hosi gráfiku tolu iha kraik, ami 
bele konklui katak ba pergunta tolu hotu, respondente sira sente la konfortavel liu bainhira sira tenke besik 
ema sira ho problema psikososiál, tuirfalimai ho ema sira-ne’ebé iha impedimentu intelektuál, maibé sira 
sente konfortavel liu hotu bainhira besik ema sira ne’ebé iha defisiénsia fízika ka sensoria. Maioria hosi ema 
ne’ebé iha defisiénsia rasik ka iha membru família ho defisiénsia sente konfortavel liu bainhira besik ema ho 
defisiénsia. 

Tabela 4, Oinsá Ita-boot sente bainhira serbisu hamutuk ho ema ho defisiénsia sira? 

 

 
Tabela 5, Oinsá ita-boot sente bainhira ema ho defisiénsia hela hanesan viziñu? 

 

 
Tabela 6, Oinsá Ita-boot sente se karik ema ho defisiénsia kaben tama ba Ita-boot nia família? 

 

Atitude kona-ba direitu ema ho defisiénsia sira-nian  
 
Opiniaun jerál kona-ba direitu ema ho defisiénsia sira-nian 
Bainhira husu kona-ba sira-nia nivel konkordánsia ho pergunta hirak tuirmai ne’e, respondente sira hatán tiha 
hanesan hatudu hela iha tabela iha kraik. Konstatasaun notável balu mak katak Iha jerál maioria hosi 
respondente sira konkorda katak ema ho defisiénsia sira bele moris independente, halo sira-nia desizaun rasik 
no iha direitu atu vota. Maske nune’e, bainhira haree kona-ba halo doasaun raan, ka ema ho problema 
psikososiál atu halo oan, respondente sira hatudu konsiderasaun liután. No kona-ba alokasaun osan atu 

adapta uma sira, respondente sira iha opiniaun oin la hanesan tebes. Ami bele konklui katak respondente sira 
konkorda duni kona-ba direitu iguál ba ema ho defisiénsia sira, maibé bainhira atu tama ba prátika, sira iha 
konsiderasaun no pergunta sira ne’ebé mosu ba sira nia hanoin. 
 

 Konkorda La konkorda 
la mós la 
konkorda 
 

La 
konkorda 

La 
hatene 

a. Ema ho defisiénsia sira hetan tratamentu justu iha Timor-
Leste. 

55,1% 19,4% 19,4% 6,1% 

b. Ema ho defisiénsia sira bele halo sira-nia desizaun rasik. 70,7% 19,2% 10,1% 0% 

c.  Ema ho defisiénsia sira bele hela independente. 69,7% 16,2% 13,1% 1% 

d. Labarik sira ho defisiénsia tenke tuir eskola inkluzivu regulár 
(la’ós eskola espesiál sira) 

77% 10% 8% 5% 

e. Feto sira ho defisiénsia tenke iha asesu ba servisu saúde 
reprodutiva sira. 

87% 5% 5% 3% 

f. Ema ho defisiénsia fízika tenke livre atu fó raan. 61% 14% 14% 11% 

g. Ema ho impedimentu psikososiál tenke iha direitu atu vota. 81% 10% 7% 2% 

h. Ema ho defisiénsia sira tenke iha direitu atu partisipa iha 
prosesu desizóriu iha sira-nia Suco laran.  

89% 6% 3% 2% 

i. Adapta uma/edifísiu atu fó dalan ba ema ho defisiénsia atu 
tama, mak karun liu. 

30,3% 13,1% 35,4% 21,2% 

j. Ema ho defisiénsia iha produtividade hanesan de’it ho 
traballadór sira ne’ebé laiha defisiénsia no sira tenke manán 
osan hanesan de’it. 

79% 10% 5% 6% 

k. Feto sira ho defisiénsia psikososiál ka mentál tenke livre atu 
halo oan. 

54% 21% 14% 11% 

l. Mane sira ho defisiénsia psikososiál ka mentál tenke livre atu 
halo oan. 

56% 18% 13% 13% 

Tabela 7, Opiniaun kona-ba direitu ema ho defisiénsia sira-nian 

 
Tabela iha kraik hatudu hela rezultadu ba pergunta; “Ema ho defisiénsia sira hetan tratamentu justu iha Timor-
Leste” relasiona ho organizasaun iha ne’ebé respondente sira serbisu. Notavel mak katak maioria traballadór 
OED sira mós (ne’ebé mós ema ho defisiénsia) konkorda kona-ba ida-ne’e. 

 

 
Tabela 8, Ema ho defisiénsia sira hetan tratamentu justu iha T-L, tuir organizasaun respondente sira-nian 

 
Direitu ema ho defisiénsia sira-nian relasiona ho projetu no prátika ONU nian  
Iha respondente na’in 19 hosi ajénsia ONU sira, ne’ebé kestionáriu husu atu hato’o sira-nia opiniaun kona-ba 
envolvimentu no direitu ema ho defisiénsia sira-nian iha projetu ONU nian.  
Hosi rezultadu sira iha tabela iha kraik, ami bele konklui katak laiha ema ida hosi respondente sira la 
konkorda kona-ba direitu ba ema ho defisiénsia sira, mézmuke iha kustu sira ka halo serbisu inkonveniente. 
Maibé bainhira husu atu hato’o sira-nia opiniaun kona-ba prátika atuál, pesoál ONU sira iha hanoin oioin 
kona-ba oportunidade iguál ba ema ho defisiénsia sira, maske maioria fiar katak prosedimentu ONU nian fó 

biban ba ema ho defisiénsia sira atu kompete igual.  
 
Respondente sira hatutan komentáriu sira, hatete hela katak: 

• “Partisipasaun iguál iha eventu xave sira hanesan Loron ONU nian, mak oferese abilidade atu kontribui 
igua lno tenke uza hanesan nune’e”. 

• “Ha’u la haree iha TOR ba rekrutamentu, oinsá mak enkoraja ema ho defisiénsia sira atu aplika”. 

• Falta oportunidade ba ema ho defisiénsia sira atu hetan asesu ba eskritóriu/ajénsia ONU balu. 

Tabela 9, Direitu ema ho defisiénsia sira-nia relasiona ho projetu ONU nian sira  

 
Opiniaun kona-ba direitu ba feto no labarik-feto ho defisiénsia  
Bainhira hatán ba pergunta hirak tuirmai ne’e kona-ba feto no labarik-feto sira ho defisiénsia relasiona ho VBJ, 
maioria hosi respondente sira konkorda katak feto no labarik-feto sira ho defisiénsia mak vulneravel liu ba VBJ 
no katak sira iha direitu iguál ba servisu sira relasiona ho VBJ. Maibé maizumenus 50% konkorda katak feto no 
labarik-feto sira ho defisiénsia sira labele la’o bá li’ur, tanba sira-nia vulnerabilidade, ne’ebé hatudu 
preokupasaun ba feto no labarik-feto sira-ne’e maibé iha tempu hanesan mós konkorda hela katak sira tenke 
iha liberdade movimentu ne’ebé menus. 

Tabela 10, Opiniaun kona-ba direitu ba feto no labarik-feto sira ho defisiénsia  

 
Dalan loos oinsá atu responde ba defisiénsia 
Liu 85% hosi respondente sira konkorda katak ema ho defisiénsia sira iha direitu hanesan de’it ho ema seluk 
no tenke simu tratamentu no hetan asesibilidade liuhosi servisu apoiu sira. Sira mós konkorda katak defisiénsia 
mak nu’udar asuntu sosiál ida-ne’ebé ema hotu-hotu tenke hatán ba.  

 Konkorda La konkorda 
lamós 
Iakonkorda 

La 
konkorda 

La 
hatene 

Ema ho defisiénsia sira iha TL tenke iha direitu atu partisipa iha 
atividade projetu ONU, la haree ba kustu. 

73,7% 21% 0% 5,3% 

Ema ho defisiénsia sira tenke iha direitu atu partisipa iha 
projetu ONU sira, maske halo partisipante sira seluk atu sente 
ladún konfortavel. 

78,9% 21,1% 0% 0% 

Agora daudaun, ema ho defisiénsia sira iha TL iha 
oportunidade hanesan de’it ho ema seluk atu partisipa iha 
projetu ONU nian sira. 

63,1% 15,8% 15,8% 5,3% 

Agora daudaun, ema ho defisiénsia sira iha TL bele kompete 
igualho ema ne’ebé laiha defisiénsia iha prosesu ONU nian 
hanesan rekrutamentu ka konkursu públiku. 

63,1% 15,8% 15,8% 5,3% 

 Konkorda La konkorda la mós 
lakonkorda 

La 
hatene 

Feto sira ho defisiénsia iha risku boot liu atu hasoru violénsia no 
abuzu duké feto sira ne’ebé laiha defisiénsia  

70% 11% 19% 

Sobrevivente VBJ sira ho defisiénsia tenke iha asesu iguál ba 
servisu VBJ ne’ebé iha  

81% 8% 11% 

Sobrevivente VBJ sira ho defisiénsia iha difikuldade boot liu hodi 
hetan asesu ba servisu VBJ sira.   

59% 23% 18% 

Feto no labarik-feto sira ho defisiénsia labele sai bá uma-li’ur rasik 
tanba sira hasoru risku violasaun seksuál no asaltu seksuál.   

46% 15% 39% 

 Konkorda La konkorda la mós 
lakonkorda 

La 
hatene 

Defisiénsia nu’udar problema ida ne’ebé individuál ho defisiénsia 
ka nia família sira tenke hatán ba rasik. 

32,7% 11,2% 56,1% 

Defisiénsia nu’udar asuntu sosiál relasiona ho eskluzaun ne’ebé 
presiza ita-hotu atu hatán ba. 

85% 10% 5% 

Tabela 11, Dalan loos oinsá atu hatán ba defisiénsia 

 
Koñesimentu kona-ba tópiku sira relasiona ho defisiénsia 
Saida mak kauza ba defisiénsia? 
Atu bele hatene buat ne’ebé ema hatene no saida mak sira fiar metin, ami husu sira kona-ba kauza defisiénsia 
nian. Notavel katak 6,7% hosi respondente sira fiar nafatin katak defisiénsia mosu nu’udar kastigu liuhosi 
bei’ala ka lulik ba ema ne’e ka nia família sira-nia hahalok aat ka sala.  

 
Tabela 12, Saida mak kauza ba defisiénsia? 
 

Polítika no konvensaun saida mak ita-boot hatene no uza ona? 
Bainhira husu kona-ba sira-nia koñesimentu kona-ba ezisténsia no uzu polítika no konvensaun sira relasiona 
ho ema ho defisiénsia, respondente sira hatán hanesan hatudu hela iha tabela iha kraik. Iha jerál ita bele dehan 
katak katoluk-ida hosi respondente sira hatene ona no uza polítika sira, katoluk-ida hatene kona-ba polítika 
maibé la uza, no katoluk-ida seluk la hatene kona-ba hirak-ne’e. 

 
 
Tabela 13, Polítika no konvensaun saida mak Ita-boot hatene no uza? 

 
 

4. Konstatasaun dadus kualitativu 
 
Dadus kualitativu mak rekolla tiha liuhosi Diskusaun Grupu Foku estruturadu tolu no entrevista ida. Kapítulu 
ida-ne’e mak aprezenta konstatasaun xave sira, ne’ebé mak estrai hela tiha hosi anotasaun no gravasaun, 
ne’ebé halo durante DGF no entrevista.  

Ema ho defisiénsia sira tenke simu tulun no simpatia  76% 13% 11% 

Ema ho defisiénsia sira iha direitu hanesan de’it ho ema sira 
ne’ebé laiha defisiénsia.   

89% 9% 2% 

Ema ho defisiénsia sira tenke simu tratamentu médiku no 
reabilitasaun hotu-hotu ne’ebé posivel. 

88% 8% 4% 

Ema ho defisiénsia sira tenke fornese ho servisu apoiu ne’ebé 
asesivel no inkluzivu. 

87% 12% 1% 

 Persentajen 

Partus/fatór jenétiku 33,7% 

Aksidente 28,3% 

Atitude negativu no obstakulu sira-seluk iha sosiedade ne’ebé halo ema ho defisiénsia 
sira atu labele partisipa igualiha sosiedade  

11,3% 

Kastigu liuhosi bei’ala ka lulik tanba ema ne’e rasik, ka nia família sira-nia hahalok aat 
ka sala 

6,7% 

Moras 20% 

 Hatene no uza Hatene La hatene 

Polítika nasionál kona-ba Inkluzaun no 
Promosaun ba Direitu Ema ho Defisiénsia sira-
nian  

42,9% 28,6% 28,6% 

Planu Asaun Nasionál kona-ba Ema ho 
Defisiénsia 

29,7% 34,1% 36,3% 

Konvensaun ONU nian kona-ba Direitu Ema ho 
Defisiénsia sira-nian (CRDP) 

33% 42,9% 24,2% 

Konvensaun ONU nian kona-ba Eliminasaun 
Forma Hotu-Hotu Diskriminasaun Hasoru Feto 
(CEDAW) 

28,6% 44% 27,5% 

Konvensaun kona-ba Direitu Labarik nian  37,4% 45,1% 17,6% 

Diskusaun sira mak estruturadu, uza tópiku prinsipál haat ba DGF ida-ida, hanesan: 

1. Oinsá ema ho defisiénsia sira mak inklui iha Ita-boot sira nia servisu no oinsá Ita-boot sira garante sira-
nia direitu sira? 

2. Oinsá Ita-boot sira-nia rede referral? 
3. Saida mak Ita-boot sira fornese ba vítima VBJ sira ne’ebé iha defisiénsia? 
4. Saida mak barreira prinsipál ne’ebé Ita-boot sira hasoru bainhira buka atu fornese asesu ba ema ho 

defisiénsia sira ba Ita-boot sira-nia servisu sira? 
 

Grupu/organizasaun hirak tuirmai ne’e mak hetan entrevista: 

• DGF 1, Rede referral; kompostu hosi partisipante na’in haat, hanesan pesoál jerensiál hosi FOKUPERS, 
PRADET no ALFeLA.  

• DGF 2, OED sira; kompostu hosi partisipante na’in lima, hanesan pesoál sira hosi Naroman Ba Futuru, 
RHTO, AHDMTL, AHISAUN no Rede RBK.  

• DGF 3, Ministériu Edukasaun; kompostu hosi partisipante na’in sanulu-resin-ida, hanesan profesór sira 
hosi eskola inkluzivu, Sergio Vieira de Mello, ne’ebé mak identifika nu’udar eskola inkluzivu ida.  

• Entrevista ho Ministériu Saúde, ho jestór departamentu SDN 

 
Rezultadu sira tuir pergunta ida-idak mak hanesan tuirmai ne’e: 

1. Oinsá ema ho defisiénsia sira mak inklui iha Ita-boot sira-nia servisu no oinsá Ita-boot sira 
garante sira-nia direitu sira? 
Organizasaun rede referral sira inklui ema ho defisiénsia hotu-hotu iha sira-nia programa sira. PRADET iha 
espesializasaun atu tulun ema ho problema psikososiál, ALFeLA fornese hela asisténsia jurídika kona-ba asuntu 
VBJ no FOKUPERS fornese hela asisténsia no akonsellamentu ba vítima VBJ sira. Atu garante direitu ema ho 
defisiénsia sira-nian, FOKUPERS iha ofisiál programa ida ho foku espesiál ba feto ho defisiénsia no 
organizasaun tolu hotu fornese advokasia kona-ba lei nasionál no polítika nasionál sira relasiona ho direitu 
ema ho defisiénsia sira-nian. 
 
Programa OED sira-nian inklui tomak ema ho defisiénsia sira, OED sira mak lidera liuhosi ema ho defisiénsia 
no luta ba sira-nia direitu sira. Maioria hosi sira-nia programa sira iha foku kona-ba inkluzaun, relasiona ho 
edukasaun, justisa no buka-moris. Sira deskreve inkluzaun nu’udar envolvimentu totál ema ho defisiénsia sira-
nian iha moris tomak, fornese oportunidade hanesan de’it no motiva sira atu uza sira-nia direitu sira. 
 
Profesór sira fó-hatudu katak Timor-Leste nia lei garante katak ema hotu-hotu tenke iha asesu ba edukasaun 
no iha direitu hanesan de’it. Sira hatete: “Ami fiar katak labarik ho defisiénsia sira-hotu iha direitu hanesan 
de’it ho labarik sira-seluk atu hetan edukasaun”. Sira garante direitu hirak-ne’e ba labarik sira-ne’e, liuhosi 
tenta bainhira de’it sira bele, atu, lori labarik sira sa’e eskada, trata sira ho kompaixaun no fuan domin boot, 
maibé sira hatete: “Ami hadomi sira, ami hakarak sira atu partisipa iha ami-nia eskola, maibé ami iha limitasaun 
barak”, ne’ebé halo susar atu garante direitu ba edukasaun ba labarik sira-ne’e. 
 
Halo tuir jestór SDN, servisu saúde la halo exesaun reál ruma ba ema ho defisiénsia sira. Nia hatete: “Tuir lei, 
ema hotu-hotu iha direitu hanesan de’it ba kuidadu saúde, ne’ebé iha prátika signifika katak servisu saúde no 
fasilidade sira mak laiha ekipamentu espesífiku atu inklui ema ho defisiénsia sira”. Nune’e mós nia mensiona 
katak laiha orsamentu espesífiku aloka ba asesibilidade no formasaun ba pesoál sira kona-ba defisiénsia. 
 

2. Oinsá Ita-boot nia rede referál? 
Mekanizmu referral sira hosi organizasaun rede referral sira la’o tuir planu. Sira simu no fornese referral ba 
parseiru sira-seluk, ida-ne’e mak dalan oinsá atu apoia no kompleta malu. ALFeLA asina tiha MoU ho parseiru 
sira hanesan, ADTL, RHTO, CNR no PRADET no bainhira ALFeLA presiza servisu espesiál, hanesan linguajen 
jestuál, kadeira-roda, ka imprime ho alfabetu-braille, sira kontakta sira-nia parseiru sira iha rede referral. 

OED sira iha rede luan entre organizasaun sira ne’ebé serbisu relasiona ho defisiénsia no entre organizasaun 
serbisu ba jéneru ne’ebé sira bele refere ba bainhira sai nesesáriu. Sira mós iha ligasaun ho ajénsia justisa sira 
ne’ebé iha espesializasaun kona-ba tópiku relevante. Karik iha kazu ruma ne’ebé presiza atensaun ne’ebé liu 
sira-nia kapasidade, sira refere ba rede referál. OED sira ne’ebé tuir entrevista hatete katak ONG sira-seluk iha 
rede ne’e halo operasaun adekuadu hodi hatán ba referralsira; maibé referral ba MSS bele han tempu kleur. 
 
Eskola laiha koneksaun ba ONG relevante sira. Nunka iha formasaun ruma kona-ba serbisu ho labarik ho 
defisiénsia hosi ONG ruma, no MSS la mós SNR nunka mai atu oferese apoiu. Profesór deklara katak sira sente 
abandona liuhosi ministériu no katak sira luta atu halo buat ne’ebé sira bele ba labarik sira-ne’e lahó tulun 
hosi ema ka instituisaun seluk. 
 
Jestór SND hato’o katak rede ba referralba asuntu sira relasiona ho defisiénsia mak seidauk harii halodidi’ak. 
Agora daudaun Ministériu Saúde serbisu hela atu hadi’ak rede referralne’e. Rede referral ba kazu ema ho 
defisiénsia sira-nia mak kompostu prinsipalmente hosi SNR no PRADET. Maibé iha área rurál sira organizasaun 
referral sira laiha no pesoál Ministériu Saúde nian falta koñesimentu kona-ba posibilidade referralsira.  
 

3. Saida mak Ita-boot sira fornese ba vítima VBJ sira ho defisiénsia? 
Organizasaun rede referralsira hato’o observasaun katak jeralmente mane/parseiru íntimu uza-sala sira-nia 
kbiit ka podér, ne’ebé hamosu diskriminasaun no violasaun hasoru direitu feto sira-nian, no feto ho defisiénsia 
hasoru eskluzaun no vulnerabilidade boot liu hotu ba violénsia. Nune’e sira fornese asisténsia jurídika, 
akonsellamentu pós-trauma, prevensaun, hakbiit ekonómiku no asisténsia médiku. Programa hotu-hotu iha 
foku ba VBJ ka, ba PRADET, ba ema sira ne’ebé iha problema psikososiál (ne’ebé mak vulneravel tebes ba VBJ).  
 
Jeralmente, OED sira uluk identifika kazu VBJ hasoru ema ho defisiénsia sira, maibé sira foin foka ba asuntu 
diskriminasaun hasoru feto. Sira haree kazu barak iha-ne’ebé feto ho defisiénsia sai vulneravel ba violénsia no 
diskriminasaun. Porezemplu, foin lalais ne’e estudante ida mak insulta liuhosi komunikasaun sosiál, ne’ebé 
inklui asédiu seksuál. Kazu sira-0seluk mak kona-ba la’en, ne’ebé husik nia responsabilidade ba nia oan sira, 
atu nune’e feto/inan sira tenke hela iha uma, no laiha oportunidade ba sira-nia dezenvolvimentu nu’udar ema 
individuál. OED sira seidauk dezenvolve programa espesífika ba feto, maibé sira tenta atu sempre konxiente 
liu no atu envolve feto sira iha programa ne’ebé sira hala’o hela. Iha tempu hanesan, sira tenta atu dezenvolve 
programa espesífika kona-ba direitu feto ho defisiénsia sira-nian no advokasia. 
 
Profesór sira hato’o katak VBJ mak la’ós asuntu ida-ne’ebé deteta iha eskola laran. Mesak dala ida de’it sira 
hetan kazu ida kona-ba labarik-feto ho defisiénsia tilun ne’ebé foin hahú nia menstruasaun. Maibé problema 
komunikasaun halo imposivel atu fó tulun no konsellu ba nia. Sira laiha koñesimentu espesiál ruma kona-ba 
oinsá atu rekoñese kazu sira no liga ho rede referral. 
 
Jestór SND nian hato’o katak laiha atensaun espesífiku iha programa sira atu identifika kazu VBJ, liu de’it 
sistema peskiza doutór no referral baibain. Traballadór saúde sira nunka simu formasaun liután kona-ba VBJ. 
Iha ospitál iha pontu fokál ida (doutór espesializadu) disponivel ba VBJ. Maibé, referral ba doutór ida-ne’e, ba 
ezaminasaun médiku legál, sempre tenke la’o liu hosi reportajen ba polísia. Ida-ne’e bele sai barreira ba feto 
sira, tanba sai etapa ida tan atu tuir, liuliu iha kazu vulnerabilidade maka’as ne’ebé mosu iha família laran. 

4. Saida mak barreira prinsipál ne’ebé Ita-boot sira hasoru bainhira fornese asesu ba ema ho 
defisiénsia ba Ita-boot sira-nia servisu sira? 
 
Organizasaun rede referral sira hasoru barreira hirak tuirmai ne’e:  
 
Barreira fízika: hetan barak liu iha problema komunikasaun ho ema ne’ebé iha defisiénsia tilun. Ida-ne’e mosu 
tanba ema hosi distritu nunka aprende linguajen jestuál, ka tanba uza linguajen jestuál diferente. 

Barreira institusionál: Falta fasilidade sira, iha doutór ida de’it disponivel ba problema psikososiál iha Timor-
Leste. Falta koñesimentu hosi parseiru sira kona-ba oinsá atu fornese asisténsia ba ema ho problema 
psikososiál. Falta sosializasaun iha televizaun/notísia kona-ba VBJ, liuliu direitu feto ho defisiénsia sira-nian. 
Falta koñesimentu hosi atór judisiáriu, (Ministériu Justisa nia pesoál sira) kona-ba ema ho defisiénsia sira. Ida-
ne’e mak sobu subar-subar tratamentu justu no prosesu desizóriu relasiona ho direitu ema ho defisiénsia sira-
nian. 
 
OED sira hasoru barreira barak, tanba sira mak ema ho defisiénsia, ne’ebé sujeita ba eskluzaun. Barreira ne’ebé 
sira hasoru mak: 
Barreira Fízika: Ema defisiénsia matan (matan-delek) sempre depende ba ema seluk bainhira sira hakarak halo 
movimentu iha sidade laran. Tanba kondisaun estrada ladi’ak, falta regra tránzitu klaru no asesu ladi’ak ba 
transporte públiku, ba sira, atividade hotu-hotu sai dezafiu.  
Barreira institusionál: Polítika edukasaun, laiha mekanizmu ida atu apoia labarik sira ho defisiénsia intelektuál. 
Agora daudaun iha polítika nasionál kona-ba defisiénsia, ne’ebé envolve instituisaun sia ne’ebé serbisu 
hamutuk maibé polítika ne’e nia implementasaun la’o ladún di’ak. 
Barreira atitudinál: Maneira oinsá ema baibain haree ba ema ho defisiénsia mak jeralmente diskriminativu, 
dalaruma uza terminolojia la loos no ema haree ema ho defisiénsia ladún iguál. 
 
Profesór sira rasik sente dilemma, karik sira la simu/inklui labarik ho defisiénsia iha sira-nia eskola, ema sei 
akuza sira maibé bainhira inklui labarik sira-ne’e sira sente limitadu tebes ho buat ne’ebé sira bele oferese ba 
labarik sira-ne’e. Sira hasoru barreira hirak tuirmai ne’e: 
Barreira institusionál: Laiha polítika klaru ka planu serbisu kona-ba oinsá atu inklui labarik sira ho maneira 
responsavel. Laiha planu ba kapasitasaun rekursu umanu nian, MSS indika sira nu’udar eskola espesiál ba 
inkluzaun maibé la fornese kuidadu adisionál ruma. 
Barreira fízika: Eskola, maske indika liuhosi MSS nu’udar eskola inkluzivu iha programa edukasaun inkluzivu, 
laiha asesibilidade ba labarik sira ho defisiénsia. Laiha dalan ba kadeira-roda atu tama ba sala-aula, klase sira 
mak halo iha uma andar, sentina sira mak la asesivel, eskola laiha lutu, ne’ebé halo nia la seguru, laiha sasán 
sira hanesan rekursu alfabetu-braile lamós kualkér sasán ensinajen espesiál ruma. 
 
Barreira institusionál boot liu hotu halo tuir jestór SND nian mak katak polítika governu nian iha ona, maibé 
implementasaun la’o nIhaeik. Ministériu Saúde laiha orsamentu espesiál atu responde ba nesesidade ema ho 
defisiénsia sira-nian, nune’e servisu ne’e tenke hala’o tuir servisu baibain ne’ebé fornese ba ema hotu-hotu. 
Barreira atitudinál ida mak katak prestadór servisu saúde nafatin iha atitude estigmatizasaun kona-ba ema ho 
defisiénsia, ne’ebé mosu tanba falta konxiénsia tanba falta koñesimentu. Prestadór servisu sira nunka simu 
formasaun espesífiku ruma kona-ba inkluzaun no atitude di’ak ba ema ho defisiénsia sira. 
Barreira jeográfika: katak susar ba traballadór sira iha área rurál sira atu iha perísia hotu-hotu ne’ebé sira 
presiza disponivel. 
 

Rekomendasaun hosi grupu sira 
• Fornese formasaun báziku kona-ba asuntu defisiénsia ba juiz foun iha sentru formasaun judisiáriu, 

tanba maioria hosi sira falta koñesimentu kona-ba direitu ema ho defisiénsia sira-nian no oinsá atu 
uza terminolojia loloos. 

• Sai konxiente no sensivel liután ba ema ho defisiénsia sensória. 

• Rekomenda urjentemente ba Ministériu Edukasaun, departamentu edukasaun inkluzivu, no 
organizasaun relevante seluk tan, hanesan ajénsia ONU sira, atu fornese formasaun intensivu kona-
ba defisiénsia.  

• Profesór sira espera katak diskusaun hanesan ne’ebé hala’o foin lalais ne’e ka formasaun iha grupu 
ki’ik bele fornese dalabarak liu, tanba sei fornese koñesimentu kle’an liután no apoia sira-nia serbisu. 



 
 

21 

• Sira rekomenda ba instituisaun relevante saida de’it, liuliu Ministériu Edukasaun atu fornese 
asesibilidade, bee-moos, dispozitivu asisténsia, komputadór/ko’alia de’it, fornese formasaun 
linguajen jestuál ka kualkér sasán relevante ne’ebé bele serve ba labarik sira ho defisiénsia. 

• ONG no OED sira, tenta atu envolve eskola iha sosializasaun no oportunidade sira-seluk atu fahe 
koñesimentu. 

• Instituisaun sira tenke halo esforsu liután atu envolve família sira iha tratamentu no terapia ba ema 
ho defisiénsia, liuliu ba ema ho problema psikososiál. 

• Loke dalan ba projetu atu hato’o nia mensajen ba Prezidente Repúblika nomós/ka Primeiru Ministru 
hodi husu sira-nia kompromisu polítiku.           

 
 

5. Konkluzaun no rekomendasaun  
 

Konkluzaun 
 
Bazeia ba dadus no análize nia sumáriu iha leten, ami dada konkluzaun hirak tuirmai ne’e, kategoriza tuir sira-
nia relasaun ho atitude, koñesimentu no prátika relasiona ho defisiénsia. 
 
Atitude sira kona-ba ema ho defisiénsia 
Bainhira haree ba atitude kona-ba direitu ema ho defisiénsia sira-nian, ami bele konklui katak tuir teoria, ema 
maioria konkorda kona-ba direitu sira ema ho defisiénsia nian. Maibé iha kontestu prátika loron-loron, 
konsiderasaun barak hosi ema ne’ebé laiha defisiénsia mosu nafatin no hametin tan eskluzaun. Falta 
koñesimentu kona-ba defisiénsia no posibilidade sira ba integrasaun, mak hametin tan estigmatizasaun no 
ta’uk ne’ebé mosu hosi ema nia atitude. 
 
Koñesimentu kona-ba defisiénsia no direitu ema ho defisiénsia sira-nian 
Bainhira haree ba koñesimentu, dala ida tan respondente barak hatene ona teoria kona-ba direitu ema ho 
defisiénsia sira-nian, maibé falta koñesimentu prátiku mak prevene prestadór servisu sira atu fornese servisu 
kualifikadu no iguál no mantIha hela atitude no fiar espirituál negativu.  
 
Aspetu Prátiku kona-ba ema ho defisiénsia sira 
Maske iha polítika teorétiku no regulatóriu ne’ebé iha ona, asuntu sira sei hadi’a hela, iha prátika reál atuál, 
asesibilidade, orsamentu, formasaun, no asuntu relasionadu sira-seluk la hetan resposta, atu bele prepara 
prestadór servisu sira ho di’ak.  
 
Rekomendasaun  
Hosi dadus ne’e ami foti rekomendasaun hirak tuirmai ne’e ba dezenvolvimentu projetu nian.  
 
Atitude kona-ba ema ho defisiénsia sira  
Tanba maioria hosi respondente sira mak ema ho konxiénsia di’ak kona-ba ema ho defisiénsia sira-nia direitu, 
maibé defisiénsia seidauk inklui iha sira-nia prátika loron-loron, ami rekomenda atu fornese komprensaun 
di’ak liután ba prestadór servisu sira no makaer-polítika sira kona-ba ema ho defisiénsia sira-nia eskluzaun. 
Esforsu atu hasa’e sira-nia koñesimentu no komprensaun bele fornese tuir dalan prátiku oioin, liuhosi fasilita 
aprendizajen liuhosi esperiénsia, tanba mesak de’it hafoin ema hatene duni eskluzaun loron-loron ne’e, 
ne’ebé ema ho defisiénsia sira hasoru beibeik, mak sira sei komprende tomak no karik bele muda sira-nia 
atitude. Utilizasaun materiál vizuál sira (hanesan fotografia, video no drama) sei tulun atu halo prátika 
eskluzaun sira sai vizivel no sensivel liután. Nune’e mós atu konvida ema atu serbisu loron ida tomak besik-
malu ho ema ida ho defisiénsia, sei bele harii komprensaun di’ak liután.  
 
Koñesimentu kona-ba defisiénsia no direitu ema ho defisiénsia sira-nian  

Iha rekomendasaun maka’as atu foka ba konxiensializasaun kona-ba defisiénsia no mós kona-ba VBJ hasoru 
feto no labarik-feto sira ho defisiénsia ba prestadór servisu governu nian sira, inklui ho hanoin atu hatán ba 
atitude negativu sira. Iha esforsu ida-ne’e, iha rekomendasaun katak koñesimentu ne’ebé disponivel ona iha 
rede referraltenke uza, tanba DGF sira hatudu hela katak pesoál sira iha organizasaun rede referralno ONG 
sira iha ona koñesimentu di’ak. 
 
Prátika sira relasiona ho ema ho defisiénsia 
Iha rekomendasaun atu analiza nivel implementasaun polítika nian ne’ebé estabelese tiha ona kona-ba direitu 
ema ho defisiénsia sira-nian, tanba parese katak hirak-ne’e la tama ba prátika. Ida-ne’e inklui atu halo revizaun 
ba polítika rekrutamentu ONU no governu nian, tanba hosi respondente sira iha ONU, 0% no hosi sira iha 
Governu mesak 17% iha defisiénsia. AlIhade polítika iha mós rekomendasaun katak prátika rekrutamentu ba 
ema ho defisiénsia iha ONU no governu tenke hetan revizaun no katak advokasia tenke halo hodi hamosu 
inkluzaun di’ak liután ba ema ho defisiénsia iha empregu. 
 
Rekomendasaun adisionál 

• Parese katak hamutuk hotu, ofisiál sira iha governu, ajénsia ONU no ONG no OED sira iha ona 
koñesimentu nesesáriu barak disponivel kona-ba servisu espesiál sira ba ema ho defisiénsia no presta 
ona servisu oioin iha kazu VBJ sira ne’ebé afeita feto no labarik-feto sira ho defisiénsia. Maibé, 
koñesimentu ne’e no servisu sira la liga-malu ka la nesesariamente koordena tanba atór oioin hala’o 
sira-nia operasaun iha rede ketaketak. Porezemplu, rede defisiénsia nian mak la ligadu ho rede VBJ 
nian 

• Ami rekomenda atu liga rede sira hamutuk atu nune’e parte-interesada oioin bele aprende ba malu, 
apoia malu no importante liu, sobrevivente VBJ sira ne’ebé iha defisiénsia bele hetan atendimentu 
adekuadu liután. Iha rekomendasaun katak pontu fokál ida tenke identifika lakuna sira iha servisu 
asisténsia iha instituisaun no organizasaun oioin no tulun sira atu dezenvolve servisu sira ne’ebé falta. 
Pontu fokál ida-ne’e bele hapár organizasaun no instituisaun oioin no tau matan ba interkámbiu ba 
kapasitasaun no dezenvolvimentu servisu inkluzivu ba defisiénsia sira  

• Iha DGF no OED sira, partisipante sira hato’o katak inkluzaun mak susar tebes, no presiza 
koordenasaun di’ak liu no serbisu konjuntu ho kompromisu forte, liuliu hosi instituisaun governu, 
doadór no mídia sira. 

• Iha rekomendasaun atu hasa’e sensibilidade kona-ba prinsípiu ekuidade ba ema ho defisiénsia sira. 
Maske ema iha direitu hanesan de’it, se karik la foti medida espesífika sira, eskluzaun bele mosu 
nafatin. Ekuidade tenke sai alvu, la’ós simplesmente igualdade. 

 


